
ҚАЗАҚСТАН РЕСПУБЛИКАСЫ ПАРЛАМЕНТІ 

СЕНАТЫНЫҢ ОТЫРЫСЫ 
 

2025 жылғы 27 қараша 
 

Отырысты Қазақстан Республикасы Парламенті Сенатының Төрағасы 

М.С. ӘШІМБАЕВ жүргізді. 

 

ТӨРАҒА. Қайырлы күн, құрметті Сенат депутаттары және отырысқа қатысушылар! 

Жұмысымызды бастайық. Депутаттардың тіркеуден өтулерін сұраймын. Тіркеу режимі 

қосылсын. 

Қажетті кворум бар. Сенат отырысын ашық деп жариялаймын. 

Құрметті депутаттар, енді күн тәртібін бекітіп алайық. Күн тәртібінің жобасы 

сіздерде бар. Сұрақтарыңыз бар ма? 

 

ОРНЫНАН. Жоқ. 

 

ТӨРАҒА. Олай болса күн тәртібін дауысқа қоямын. Дауыс беру режимі қосылсын. 

Дауыс беріңіздер. 

Нәтижесін экранда көрсетіңіздер. Күн тәртібі бекітілді. 

Құрметті әріптестер, күн тәртібіндегі бірінші мәселе Қазақстан Республикасы 

Парламентінің Мәжілісі қабылдаған «1992 жылғы Шекарааралық су арналары мен 

халықаралық көлдерді қорғау және пайдалану жөніндегі конвенцияға Су және денсаулық 

проблемалары туралы хаттаманы ратификациялау туралы» Қазақстан Республикасының 

Заңын қарау жөнінде. 

Заң бойынша баяндама жасау үшін сөз Аграрлық мәселелер, табиғатты пайдалану 

және ауылдық аумақтарды дамыту комитетінің мүшесі Өтеғұлов Арман Кәрімұлына 

беріледі. 

 

ӨТЕҒҰЛОВ А.К. Рақмет. 

Құрметті Мәулен Сағатханұлы, құрметті әріптестер! Қарауларыңызға «1992 жылғы 

Шекарааралық су арналары мен халықаралық көлдерді қорғау және пайдалану жөніндегі 

конвенцияға Су және денсаулық проблемалары туралы хаттаманы ратификациялау 

туралы» Қазақстан Республикасының Заңы ұсынылып отыр. 

Қазақстан бүгінгі таңда су ресурстарының тапшылығы мен климаттық өзгерістердің 

әсерін қатты сезіп отырған елдердің бірі. Соңғы жылдары Жайық өзенінің тайыздануы, 

Балқаш пен Іле көлдерінің экожүйесіндегі өзгерістер, Сырдария ағысының құбылуы елдің 

тұрақты дамуына тікелей әсер ететінін көрсетіп отыр. Бұл мәселені шешу тек 

инфрақұрылымды жаңартумен шектелмейді. Су сапасы, санитария, халық денсаулығы, 

трансшекаралық ынтымақтастық, бәрі бір-бірімен тығыз байланысты. 

Қазақстанның тұщы су ресурстарының тең жартысы көршілес елдерде 

қалыптасатыны баршаңызға мәлім. Сол себепті біз Орталық Азиядағы суға тәуелді 

мемлекеттердің қатарындамыз. Сонымен қатар ішкі инфрақұрылым да сын көтермейді: 

сумен жабдықтау желілерінің 60 – 70 пайызы тозған; 

ауыл халқының 40 пайызы орталықтандырылған су құбырларына қосылмаған; 

кей қалаларда сарқынды суда нормативтен асқан ластаушы заттар да кездеседі. 

Дүниежүзілік денсаулық сақтау ұйымының дерегі бойынша сапасыз суда 35-тен 

астам инфекциялық ауру таралуы мүмкін деген мәліметтер бар. Бүгінгі мәселенің 

маңыздылығы осында. Сондықтан біз су мәселесін тек ресурстық міндет емес, денсаулыққа, 

әлеуметтік даму және халықаралық ынтымақтастыққа әсер ететін кешенді саясат ретінде 

қарастыруымыз керек. 

2024 жылы қабылданған жаңа Су кодексі маңызды реформаларды бастады. Бірақ бұл 

жеткіліксіз, су сапасы мен санитарияны халықаралық стандарттармен бекіту қажет. Міне, 

дәл осы жерде Су және денсаулық проблемалары туралы хаттама шешуші рөл атқарады. 

1999 жылы Лондонда қабылданған хаттама – әлемде су және денсаулық мәселелерін 

біріктіретін бірегей халықаралық келісім. 

Хаттама су ресурстарын тұрақты басқару есебінен, сондай-ақ сумен байланысты 

аурулардың таралу дәрежесін болдырмау және шектеу арқылы халықтың денсаулығы мен 

әл-ауқатын қорғауды қамтамасыз етуге бағытталған. 

Хаттама бойынша елдердің негізгі міндеттемелері: 

сумен жабдықтау, санитария, гигиена және денсаулық сақтау бойынша нақты және 

өлшенетін нысаналы көрсеткіштерді белгілеу; 

сумен байланысты ауруларды қадағалау және олардың ерте алдын алу жүйелерін 

құру және жетілдіру; 

төтенше жағдайларда қажетті ресурстармен қамтамасыз етілген іс-қимыл жоспарын 

әзірлеу; 

халықты қолданыстағы санитариялық-гигиеналық талаптарға сай сумен қамтамасыз 

ету бөлігінде ведомствоаралық өзара іс-қимылды күшейту; 

шешім қабылдау процесіне жұртшылықты тарту және су шаруашылығы қызметінің 

барлық кезеңдерінде халықтың хабардарлығын арттыру; 

су ресурстарын қорғау және пайдалану, санитария және денсаулық сақтау 

саласындағы халықаралық ынтымақтастықты дамыту. 

Хаттаманы ратификациялау нәтижесінде су қауіпсіздігі нығайып, трансшекаралық 

өзендер бойынша ынтымақтастық тиімдірек болып, еліміздің халықаралық серіктес ретінде 

сенімділігінің артуы күтіледі. 

Қаралып отырған заң бойынша Сенаттың тұрақты комитеттерінен ұсыныстар мен 

ескертулер келіп түскен жоқ. 

Құрметті Төраға, құрметті әріптестер! Жоғарыда баяндалғанды ескере отырып, 

Аграрлық мәселелер, табиғатты пайдалану және ауылдық аумақтарды дамыту комитеті 

Қазақстан Республикасы Конституциясының 61-бабы 4-тармағына сәйкес «1992 жылғы 

Шекарааралық су арналары мен халықаралық көлдерді қорғау және пайдалану жөніндегі 

конвенцияға Су және денсаулық проблемалары туралы хаттаманы ратификациялау 

туралы» Заңды мақұлдауды ұсынады. 

Назарларыңызға рақмет. Баяндама аяқталды. 

 

ТӨРАҒА. Рақмет. 

Құрметті әріптестер, заң бойынша сұрақтарыңыз бар ма? 

Сөз депутат Қаниев Бауыржан Нұралыұлына беріледі. 

 

ҚАНИЕВ Б.Н. Рақмет, құрметті Мәулен Сағатханұлы. 

Менің сұрағым Денсаулық сақтау министрлігінің өкіліне. 

Бүгінгі күні еліміздің бірқатар өңірінде қауіпсіз ауызсуға қол жеткізуге қатысты 

проблема бар. Әсіресе елді мекендерде, білім беру мекемелерінде, медициналық 

ұйымдарда, сондай-ақ халықтың осал топтары арасында алаңдаушылық тудырады. Оларда 

сапалы ауызсу тапшы және санитариялық-гигиеналық жағдайы инфекциялық аурулардың 

пайда болу қаупін туындатады және жалпы денсаулық жағдайына әсер етеді. Сұрақ осыған 

байланысты. 

Ауылдық елді мекендерде, мектептерде, медициналық ұйымдарда, халықтың осал 

топтары арасында қауіпсіз ауызсуға және санитарияға қол жеткізу үшін ведомствоаралық 

мониторингті нығайту, тәуекелдерді басқару және сумен байланысты аурулардың алдын 

алу үшін ұлттық деңгейде қандай нақты шаралар қабылдануда? Рақмет. 

 

ТӨРАҒА. Денсаулық сақтау бірінші вице-министрі Сұлтанғазиев Тимур 

Сламжанұлы, жауап беріңіз. 

 

СҰЛТАНҒАЗИЕВ Т.С. Сұрағыңызға рақмет. 

Су және денсаулық бойынша хаттаманы орындау үшін Денсаулық сақтау 

министрлігі кешенді шараларды жоспарлап отыр. Арман Кәрімұлының баяндамасында 

ауылдық жердегі көптеген мекемелер орталықтандырылған сумен қамтамасыз етілмеген. 

Сондықтан біз санитариялық-эпидемиологиялық бақылау жүйесін күшейту мақсатында 

зертханалық зерттеулерді 20-25 пайызға жоғарылатайық деп жатырмыз. Ол зерттеулердің 

спектрін көбейту, сонымен қатар тексеру нүктелерін жоғарылату, әсіресе ауылдық 

жерлердегі мектептерде, балабақшаларда, медициналық ұйымдарда бақылауды күшейту 

көзделген. Қазіргі уақытта тұрақты дамудың алтыншы мақсатын орындау шеңберінде 

шамамен 30 нысаналы көрсеткіш бар. Осы хаттаманы орындау мақсатында қосымша 

ведомствоаралық 20 индикаторды бекіту жоспарланып отыр. Соның ішінде зерттеу 

спектрін жоғарылату бойынша қосымша индикаторлар осыған енгізілетін болады. 

 

ТӨРАҒА. Рақмет. 

Сөз депутат Жексенбай Бибигүл Нұрғалиқызына беріледі. 

 

ЖЕКСЕНБАЙ Б.Н. Рақмет, құрметті Мәулен Сағатханұлы. 

Менің сұрағым Қазақстан Республикасының Су ресурстары және ирригация 

министрлігінің өкіліне. 

Мемлекет басшысы Қасым-Жомарт Кемелұлы Тоқаев Қазақстан халқына 

Жолдауында экономиканың тұрақты дамуы мен ұлттық қауіпсіздікті қамтамасыз ету үшін 

су саласындағы мәселелерді шешудің маңыздылығына ерекше тоқталды. Сондай-ақ 

биылғы жылы Мемлекет басшысы Шанхай ынтымақтастық ұйымы мемлекеттері 

басшылары кеңесінің отырысында Қазақстанда Шанхай ынтымақтастық ұйымы су 

проблемаларын зерттеу орталығын құруды ұсынған болатын. 

Министрліктің алдында аса өзекті, нақты міндеттер тұр, олардың басым бөлігі 

трансшекаралық суларға қатысты болып отыр. 

Қытаймен су ресурстары бойынша ұзақ уақыттан бері жұмыс жүргізіліп 

жатқанымен нақты келісімге әлі қол қойылған жоқ. Елдің оңтүстігінде биылғы жылы 

Сырдария өзенінде су тапшылығы байқалды. Жуырда ғана Қазақстан, Қырғызстан және 

Өзбекстан су-энергетикалық ынтымақтастық параметрлері және өзара қолдау туралы 

уағдаластыққа келді. Осыған орай сұрақ: 

Қазақстандағы су саласындағы мәселелерді шешу үшін көршілес елдермен 

ынтымақтастық бойынша министрліктің алдағы стратегиялық жоспарлары қандай? Рақмет. 

 

ТӨРАҒА. Су ресурстары және ирригация бірінші вице-министрі Алдамжаров 

Нұрлан Жанұзақұлы, жауап беріңіз. 

 

АЛДАМЖАРОВ Н.Ж. Құрметті Мәулен Сағатханұлы, құрметті депутаттар! Әрине, 

өте маңызды сұрақ. Қытай Халық Республикасына келетін болсақ, негізінен Қытай Халық 

Республикасымен үкіметаралық келісімге 2001 жылы қол қойылған. Соның негізінде 

трансшекаралық өзендер бойынша бірлескен «Қазақстан-Қытай» комиссиясы жұмыс 

атқаруда. Шынымен де бұл мәселе созылып кетті, бірақ министрлік тарапынан тиісті 

жұмыстар атқарылуда. Бізде жылына екі рет комиссияның жұмыстары өтіп тұрады, қазіргі 

таңда жұмысты алға жылжыттық деп айтсақ болады. 

Тағы бір айтып кететін мәселе, тура осындай келісімді 2015 жылдан бері Өзбекстан 

Республикасымен де жүргіздік. Өзбекстан Республикасымен арадағы бұл келісімге де осы 

жылы 15 қарашада қол қойылды. Қазіргі таңда сол келісім негізінде тиісті жұмыстарды 

министрлік тарапынан жүргізіп жатырмыз. Ары қарай жоспарға сәйкес Қытай Халық 

Республикасымен арадағы сол келісімдерге 2027 жылдың аяғына дейін қол қоюды 

жоспарлап отырмыз. Бірлескен комиссияның алдағы отырысы желтоқсан айының соңына 

белгіленген. Қазір министрлік тарапынан тиісті жұмыстар жүргізілуде. Рақмет. 

 

ТӨРАҒА. Рақмет. 

Сөз депутат Тастекеев Қайрат Құлбайұлына беріледі. 

 

ТАСТЕКЕЕВ Қ.Қ. Рақмет, құрметті Мәулен Сағатханұлы. 

Менің сұрағым Экология және табиғи ресурстар министрлігінің өкіліне. 

Баяндамашы атап өткендей, қаралып отырған 1992 жылғы конвенцияға негізделген 

су және денсаулық мәселелері жөніндегі хаттама ауызсу қауіпсіздігін және санитарлық 

жағдайларды қамтамасыз етуге байланысты мәселелерді шешуге, сондай-ақ су сапасына 

байланысты аурулардың алдын алуға, бақылауға және азайтуға бағытталған. 

Осы хаттаманы зерделей отырып, оның негізгі ережелері су ресурстарын жақсарту 

мен қорғауға, аурулардың алдын алуға, суға қол жеткізуді қамтамасыз етуге, су ресурстары 

мен денсаулықты қорғау саласындағы ақпарат пен озық тәжірибе алмасуды қоса алғанда 

мемлекеттер арасындағы ынтымақтастық үшін тетіктер құруға қатысты екенін атап өтуге 

болады. Осыған байланысты менде келесі сұрақтар туындайды. 

1. Хаттаманы іске асыру су ресурстарын тұрақты басқаруға қалай ықпал етеді және 

судың сапасын мониторингтеу мен бағалаудың қандай тетіктері бар? 

2. Су ресурстарын қорғау саласында елдер арасында ақпараттық және озық тәжірибе 

алмасу қалай жүзеге асырылады? 

3. Хаттама 1992 жылғы Шекарааралық су арналары мен халықаралық көлдерді 

қорғау және пайдалану жөніндегі негізгі конвенцияның ережелерінің қай бөлігін 

толықтырып, кеңейтеді? 

 

ТӨРАҒА. Экология және табиғи ресурстар вице-министрі Ошурбаев Мансұр 

Тұрсынұлы, жауап беріңіз. 

 

ОШУРБАЕВ М.Т. Рақмет, Мәулен Сағатханұлы. 

Осы үш сұрақтың бәріне бір ғана жауап беруге болады. Негізі «Қазгидромет» РМК 

қоршаған ортаны қорғау саласындағы трансшекаралық өзен суларының сапасын бірлесіп 

қорғау туралы келісімдер шеңберінде Ресей, Қырғызстан, Қытай және Өзбекстанмен су 

объектілерінің жер үсті суларының сапасы бойынша мониторингтеу және деректерді 

алмасу жұмыстарын орындайды. Қазақстан Республикасында трансшекаралық өзендер 

бойынша мониторинг 33 су объектісінде жүргізіледі. Сонымен бірге Ресей арасындағы 

ынтымақтастық мониторингі 19 өзенде, Қырғызстанмен 20 өзенде, Өзбекстанмен 2 өзенде, 

Қытаймен 5 өзенде. 

Трансшекаралық өзендердің жер үсті суларының жоғары ластануы бүгінгі күні үш 

трансшекаралық өзенде бақылауда тұр. Сулардың экстремалды нашар сапасы болған жоқ 

деп санаймыз. 

 

ТӨРАҒА. Үшінші сұрақ қойылды ғой. Сонда бұл хаттама негізгі конвенцияны қай 

жағынан толықтырады, қандай мүмкіндіктер ашады деген үшінші сұраққа да жауап 

берсеңіз. 

Біздің әріптесіміз Қайрат Құлбайұлы үш сұрақ қойды ғой, екеуіне жауап бергендей 

болдыңыз. Үшінші сұрақта осы хаттама конвенцияны қай бөлігінде толықтырып жатыр, 

қандай мүмкіндіктер ашып жатыр деген мәселе болды. Соған жауап берсеңіз. 

 

ОШУРБАЕВ М.Т. Рұқсат болса үшінші сұраққа жауапты жазбаша берейін. 

 

ТӨРАҒА. Жақсы. Жазбаша жауап бересіз. 

Сөз депутат Рүстемов Руслан Рүстемұлына беріледі. 

 

РҮСТЕМОВ Р.Р. Рақмет, құрметті Мәулен Сағатханұлы. 

Менің сұрағым Су ресурстары және ирригация министрлігінің өкіліне. 

Жалпы, конвенцияны ратификациялау трансшекаралық суларды пайдаланудың 

халықаралық тәжірибесін жетілдіретінін көріп отырмыз. Ол біздің елімізге оң пайдасын 

тигізеді деп пайымдаймын. Сонымен қатар құжат бірқатар халықаралық-ынтымақтастық 

міндеттерді белгілейді. Оған сәйкес тараптар трансшекаралық өзендер мен жер асты 

суларының ұтымды пайдаланылуын қамтамасыз ету және ластанудың алдын алу, су сапасы 

мен санитарлық жағдай туралы деректермен алмасу, қауіп-қатерлерге ден қою шараларын 

бірлесіп дайындау, сондай-ақ инфрақұрылымды жаңғырту және мониторинг жүйелерін 

дамыту жөніндегі жобаларды бірлесіп іске асырады. 

Өздеріңізге белгілі, еліміз Қытай, Қырғызстан, Тәжікстан, Түрікменстан сияқты 

елдерімен шығыста, оңтүстікте негізгі ірі өзендерді бірлесіп пайдаланады. Алайда қазіргі 

уақытта осы конвенцияға Ресей мен Өзбекстаннан басқа ешбір көршілес мемлекеттер 

қосылған жоқ. Осы ретте менің сұрағым бар. 

Трансшекаралық су айдындарында жоғарыда айтылған шараларды конвенцияға 

қосылмаған елдермен бірлесіп іске асыру халықаралық, құқықтық қайшылықтарға 

соқтырмайды ма? Ол елдердің бұл конвенцияны қабылдамауының себебі сіздерге белгілі 

ме? Рақмет. 

 

ТӨРАҒА. Нұрлан Жанұзақұлы, жауап беріңіз. 

 

АЛДАМЖАРОВ Н.Ж. Сұрағыңызға рақмет, Руслан Рүстемұлы. 

Әрине, бізде жалпы Ресей мен Өзбекстан ғана конвенцияның мүшесі. Жаңа да айтып 

кеттім, Қытай Халық Республикасы бұл конвенцияға мүше болмаса да қазіргі таңда бізде 

«Қазақстан-Қытай» бірлескен комиссиясы жұмыс жасайды. Ол комиссияның ішінде бізде 

арнайы екі жұмыс тобы бар. Бір жұмыс тобы Қытай Халық Республикасымен су бөлу 

мәселесін қарайтын болса, екінші жұмыс тобы – эксперттердің тобы. Бұл жұмыс тобының 

отырыстарында өзендердің сапасы, гидрогеологиялық жағдайы, оның санитарлық жағдайы 

талқыланады. Осы конвенцияда белгіленген индикаторлар сол жерде де талқыланып, ары 

қарай екі елге де сол комиссияның хаттамасымен міндеттеледі. Сондықтан олар мүшесі 

болмаса да конвенцияның тармақтарын орындауға тырысуда. 

Қырғыз Республикасымен де 2000 жылғы үкіметаралық келісім бар. Сол келісім 

негізінде «Қазақстан-Қырғызстан» бірлескен комиссиясы жұмыс жасайды. Оның ішінде де 

арнайы жұмыс тобы бар, сол жұмыс тобының отырыстарында өзен суларының сапасын 

талқылап, негізгі көрсеткіштерді қараймыз. 

Өзіңіз білесіз, негізі Қытай ешқандай конвенцияға мүше болмайды. Бірақ мысал 

ретінде айтып кетер болсам, Қытаймен, Қырғызстанмен соңғы комиссияда біздер 

келіссөздер жүргізген кезде осы конвенцияның тармақтарын қытай тарапы да, қырғыз 

тарапы да келіссөздерге пайдаланды, яғни олар мүшесі болмаса да негізінен бұл 

конвенцияны өздерінің жұмыстарында қолданады деген сөз. Рақмет. 

 

ТӨРАҒА. Рақмет. Басқа сұрақтар жоқ. 

Рақмет, Арман Кәрімұлы. Орныңызға отырыңыз. 

Құрметті әріптестер, енді заңды талқылауға көшейік. 

Сөз депутат Арубаев Сәкен Қаланұлына беріледі. 

 

АРУБАЕВ С.Қ. Рақмет. 

Құрметті Мәулен Сағатханұлы, құрметті әріптестер! Бүгін біз қарастырып отырған 

Су және денсаулық мәселелері жөніндегі хаттаманы ратификациялау туралы заң 

трансшекаралық су объектілерін тиімді басқару, су ресурстарының ластануын болдырмау 

және халық денсаулығын қорғау бағытындағы халықаралық өлшемдерді айқындайды. 

Бұл құжат – тек экологиялық мәселе ғана емес, сонымен бірге санитариялық 

қауіпсіздік, қоғамдық денсаулық және тұрақты даму салаларындағы маңызды халықаралық 

тетік. 

Қазақстан үшін бұл хаттаманы ратификациялау бірнеше нақты артықшылық береді. 

Біріншіден, су сапасы мен санитариялық қауіпсіздікке қойылатын талаптар 

халықаралық деңгейде нақты бекітіледі. Бұл еліміздің су ресурстарын қорғауға, су арқылы 

таралуы мүмкін аурулардың алдын алуға және халықтың денсаулық индикаторларын 

жақсартуға мүмкіндік береді. 

Екіншіден, трансшекаралық өзендер мен көлдерді басқаруда көрші мемлекеттермен 

өзара іс-қимылды күшейтуге мүмкіндік туады. 

Біздің өңір үшін, әсіресе Орталық Азияда ортақ гидрологиялық тәуекелдер мен 

экологиялық қауіптердің алдын алу – стратегиялық маңызы бар мәселе. 

Үшіншіден, хаттама су инфрақұрылымдарын жетілдіру, мониторинг жүйелерін 

дамыту және ғылыми-техникалық ынтымақтастықты кеңейтуге жол ашады. 

Бұл – ұлттық деңгейдегі су саясатының сапасын арттыруға бағытталған нақты қадам. 

Сонымен қатар бұл құжат су ресурстарымен байланысты тәуекелдерді басқаруды 

күшейтеді, ал бұл халықтың экологиялық және экономикалық тұрақты дамуына тікелей 

әсер ететін фактор. 

Құрметті әріптестер! Ұсынылып отырған заң жобасы Қазақстан Республикасының 

ұлттық мүдделеріне толық сәйкес келеді және су ресурстарын қауіпсіз әрі әділ пайдалануды 

қамтамасыз етуге бағытталған. 

Осы айтылғандарды ескере келе мен осы заңды қолдаймын және сіздерді де қолдауға 

шақырамын. 

Назарларыңызға рақмет. 

 

ТӨРАҒА. Талқылауға қатысатын басқа депутаттар жоқ. Енді заң бойынша шешім 

қабылдайық. 

«1992 жылғы Шекарааралық су арналары мен халықаралық көлдерді қорғау және 

пайдалану жөніндегі конвенцияға Су және денсаулық проблемалары туралы хаттаманы 

ратификациялау туралы» Қазақстан Республикасының Заңын мақұлдау жөніндегі Сенат 

қаулысын дауысқа қоямын. Дауыс беру режимі қосылсын. Дауыс беріңіздер. 

Нәтижесін экранда көрсетіңіздер. Заң мақұлданды. 

Құрметті әріптестер! Мақұлданған хаттама су шаруашылығы қызметін басқаруды 

ұжымдық негізде жетілдіру үшін әзірленген. 

Құжат су экожүйелерін қорғауға және сумен байланысты аурулардың таралуының 

алдын алуға бағытталған тараптардың бірлескен шараларын қамтиды. Бұл шаралар ауызсу 

көзі ретінде пайдаланатын су ресурстарын ластанудан қорғауды қамтамасыз етуді көздейді. 

Жалпы, заң денсаулық және су ресурстарын пайдалану салаларының орнықты 

дамуына оң септігін тигізеді деп сенеміз. 

Осы мәселе бойынша шақырылған азаматтарға рақмет. Сау болыңыздар. 

Құрметті әріптестер! Күн тәртібіндегі келесі мәселе Қазақстан Республикасы 

Парламентінің Мәжілісі қабылдаған «Қазақстан Республикасының Үкіметі мен Ресей 

Федерациясының Үкіметі арасындағы «Челябі мемлекеттік университеті» жоғары білім 

берудің федералдық мемлекеттік бюджеттік білім беру мекемесі Қостанай филиалының 

жұмыс істеуі туралы келісімді ратификациялау туралы» Қазақстан Республикасының 

Заңын қарау жөнінде. 

Заң бойынша баяндама жасау үшін сөз Әлеуметтік-мәдени даму және ғылым 

комитетінің мүшесі Алтынбек Нухұлына беріледі. 

 

НУХҰЛЫ А. Рақмет. 

Құрметті Мәулен Сағатханұлы, қадірлі әріптестер! Қарауларыңызға ұсынылып 

отырған заңның мақсаты 2024 жылы 27 қарашада Астана қаласында қол қойылған 

Қазақстан Республикасының Үкіметі мен Ресей Федерациясының Үкіметі арасындағы 

«Челябі мемлекеттік университеті» жоғары білім берудің федералдық мемлекеттік 

бюджеттік білім беру мекемесі Қостанай филиалының жұмыс істеуі туралы келісімді 

ратификациялау болып отыр. 

Келісім Қазақстан Республикасының аумағында Ресей Федерациясының Челябі 

мемлекеттік университетінің Қостанай филиалының қызметін заңнамалық қамтамасыз 

етуге және жұмыс істеу шарттарын бекітуге бағытталған. Челябі мемлекеттік 

университетінің Қостанай қаласындағы филиалы 1999 жылғы «Білім туралы» Қазақстан 

Республикасының Заңына сәйкес 2000 жылы құрылған. 

Келісімді ратификациялау филиал қызметін Қазақстан мен Ресей мемлекеттерінің 

заңнамасына сәйкес лицензиялауға және аккредиттеуге, сондай-ақ білім беру 

бағдарламаларын қайта қарауға мүмкіндік береді. Оқу орны «құқықтану», «лингвистика», 

«филология, «экономика», «менеджмент» мамандықтары бойынша мамандар дайындайтын 

болады. 

Білім беруді екі елдің жоғары және жоғары оқу орнынан кейінгі білім берудің 

мемлекеттік жалпыға міндетті стандарттарына сәйкес қазақ, орыс және басқа да тілдерде 

жүргізу көзделеді. Сондай-ақ Қазақстан тарихы мен философия пәндерін барлық 

мамандықтар бойынша оқыту қарастырылады. 

Филиал қызметіне мемлекеттік бақылауды тараптардың ғылым және жоғары білім 

саласындағы уәкілетті органдары жүргізеді. Білім алушыларды қабылдау және филиалдың 

қызметіне мемлекеттік бақылау Қазақстан мен Ресейдің заңнамасына сәйкес жүзеге 

асырылады. 

Челябі мемлекеттік университетінің Қостанай қаласындағы филиалына студенттерді 

оқуға қабылдау Ұлттық бірыңғай тестілеудің нәтижесі негізінде қабылданады. 

Түлектердің білім туралы және біліктілік туралы дипломдарын тану Қазақстан мен 

Ресей қатысушылары болып табылатын халықаралық шарттарға және осы мемлекеттердің 

заңнамасына сәйкес жүргізіледі. 

Келісімді ратификациялау филиал қызметін құқықтық реттеуге, студенттер мен 

оқытушылардың құқықтарын қамтамасыз етуге, сондай-ақ Қазақстан мен Ресей 

арасындағы білім саласындағы ынтымақтастықты нығайтуға мүмкіндік береді. 

Құжатты іске асыру республикалық бюджеттен қосымша шығындарды талап 

етпейді және теріс әлеуметтік немесе экономикалық салдарға әкелмейді. 

Заң жұмыс тобы мен комитеттің кеңейтілген отырыстарында жан-жақты қаралып, 

талқыланды. Сенаттың тұрақты комитеттерінен ескертулер мен ұсыныстар түскен жоқ. 

Құрметті әріптестер! Жоғарыда баяндалғанның негізінде Әлеуметтік-мәдени даму 

және ғылым комитеті Қазақстан Республикасы Конституциясының 61-бабы 4-тармағына 

сәйкес Мәжіліс қабылдаған «Қазақстан Республикасының Үкіметі мен Ресей 

Федерациясының Үкіметі арасындағы «Челябі мемлекеттік университеті» жоғары білім 

берудің федералдық мемлекеттік бюджеттік білім беру мекемесі Қостанай филиалының 

жұмыс істеуі туралы келісімді ратификациялау туралы» Қазақстан Республикасының 

Заңын мақұлдауды ұсынады. 

Қолдауларыңызды сұраймын. Назарларыңызға рақмет. 

 

ТӨРАҒА. Рақмет. 

Құрметті әріптестер, заң бойынша сұрақтарыңыз бар ма? 

Сөз депутат Ниязова Нурия Исмагиловнаға беріледі. 

 

НИЯЗОВА Н.И. Рақмет, құрметті Мәулен Сағатханұлы. 

Мой вопрос адресован представителю Министерства науки и высшего образования. 

Челябинский государственный университет в России относится к числу ведущих 

вузов страны и реализует образовательные программы по направлениям естественных, 

технических, гуманитарных и социальных наук. Функционирование Костанайского 

филиала Челябинского государственного университета на территории Республики 

Казахстан является значимым для развития высшего образования и укрепления 

международного академического сотрудничества. 

В связи с этим у меня вопрос: проходят ли обладатели документов об образовании, 

выданных филиалом Челябинского государственного университета, процедуру признания? 

Рақмет. 

 

ТӨРАҒА. Ғылым және жоғары білім вице-министрі Щеглова Динара Ринатқызы, 

жауап беріңіз. 

 

ЩЕГЛОВА Д.Р. Қайырлы күн, құрметті Мәулен Сағатханұлы, құрметті Сенат 

депутаттары! Спасибо за вопрос. 

На самом деле процедура признания всех документов о высшем образовании 

высших учебных заведений, в том числе иностранных и их филиалов, проводится согласно 

правилам, утвержденным приказом Министерства науки и высшего образования. В этих 

правилах указано, что документы о высшем образовании и послевузовском образовании 

признаются автоматически согласно утвержденным международным соглашениям, в том 

числе по решению уполномоченного органа. 

В связи с этим после ратификации данного соглашения все дипломы Челябинского 

государственного университета будут признаваться автоматически. Спасибо. 

ТӨРАҒА. Рақмет. 

Сөз депутат Дүйсембинов Сұлтан Мырзабекұлына беріледі. 

 

ДҮЙСЕМБИНОВ С.М. Рақмет, құрметті Мәулен Сағатханұлы. 

Менің сұрағым Қазақстан Республикасының Ғылым және жоғары білім 

министрлігінің өкіліне. 

Біздің елімізде әлемнің жетекші және халықаралық деңгейде мойындалған жоғары 

оқу орындары мен олардың филиалдарының болуын қолдаймыз. Қаралып отырған 

келісімнің 3-бабына сәйкес Челябі мемлекеттік университеті филиалында оқыту Ресей 

Федерациясының Федералдық мемлекеттік білім беру стандарттарына және Қазақстан 

Республикасының жоғары және жоғары оқу орнынан кейінгі білім берудің мемлекеттік 

жалпыға міндетті стандарттарына сәйкес жүргізілетін болады. Аталған университет 

филиалының Қазақстан Республикасының білім беру жүйесінде қызмет етіп келе 

жатқанына 20 жылдан асады. Осыған байланысты менің бір-екі сұрағым бар. 

Бірінші сұрақ. Университет филиалы ашылған күннен бастап бүгінгі күнге дейін 

білім беру бағдарламаларын Қазақстан Республикасының мемлекеттік жалпыға міндетті 

білім беру стандартына толық көлемде сәйкестікпен жүзеге асырып келді ме? 

Екінші сұрақ. Білім беру қызметіне қатысты мемлекеттік бақылау және қадағалау 

шаралары қандай тәртіпте жүзеге асырылады? Рақмет. 

 

ТӨРАҒА. Жауап беріңіз. 

 

ЩЕГЛОВА Д.Р. Сұрағыңызға рақмет. 

Негізі білім беру заңнамасына сәйкес барлық филиалдар мен шетелдік оқу орындары 

мемлекеттік стандарттарға сай жұмыс істеуі қажет деген талаптар жазылған. Ал енді осы 

келісімшарт баптарына сәйкес ратификациялаудан өткеннен кейін барлық пәндер мен 

бағыттар мемлекеттік стандарттарға сай болу керек және мемлекеттік стандартқа сай 

жұмыс істеу керек, сондай-ақ Қазақстан тарихы, қазақ тілі, философия пәндерін оқыту 

керек деген талаптар жазылған және де солай жүргізеді. Рақмет. 

 

ТӨРАҒА. Сөз депутат Байқадамов Наурызбай Сейтқалиұлына беріледі. 

 

БАЙҚАДАМОВ Н.С. Рақмет, құрметті Мәулен Сағатханұлы. 

Менің де сұрақтарым Ғылым және жоғары білім министрлігінің өкіліне арналады. 

Қаралып отырған келісім Ресей Федерациясы Челябі мемлекеттік университетінің 

Қостанай қаласындағы филиалының қызметін жүзеге асыру үшін қажетті құқықтық негізді 

қалыптастыруға бағытталған. Заңның осы мақсаттары негізінде мен заңды қолдаймын. 

Баршаңызға мәлім, шетелдік жоғары оқу орындары филиалдарының көпшілігі 

еліміздегі жоғары оқу орындарының жанынан ашылады, яғни шақырушы тарап отандық 

университет болады. Осы ретте шетелдік университеттердің қазақстандықтарды қандай 

бағыттар бойынша оқытатынын білу маңызды деп санаймыз. 

Жаңа сенатор Алтынбек Нухұлы баяндағандай келісімнің 3-бабына сәйкес Қостанай 

университетінің филиалында оқыту «экономика», «менеджмент», «юриспруденция», 

«филология», «лингвистика» сияқты білім беру бағдарламалары бойынша жүзеге 

асырылатын болады. Аталған оқу бағдарламалары еліміздің жоғары оқу орындарында да 

кеңінен оқытылатыны белгілі. Осыған орай мен де бірнеше сұраққа қосымша анықтама 

алсам деймін. 

Біріншіден, неліктен филиалда тек гуманитарлық бағыттағы мамандар даярланатын 

болады? Аталған мамандықтардың алдағы 10 – 20 жылда еңбек нарығында сұранысы 

қандай деңгейде болмақ? 

Екіншіден, келешекте филиалда техникалық, инженерлік, биологиялық және ауыл 

шаруашылығы бағытындағы мамандықтарды оқыту жоспарда бар ма? Өйткені бұл 

мамандықтар Челябі мемлекеттік университетінің негізгі бас оқу орнында оқытылады. 

Үшіншіден, жалпы филиал түлектерінің жұмыспен қамтылу деңгейі бүгінгі таңда 

қандай деген сұрақтарға қосымша анықтама берсеңіз. Рақмет. 

 

ТӨРАҒА. Жауап беріңіз. 

 

ЩЕГЛОВА Д.Р. Сұрағыңызға рақмет. 

Негізі қазіргі кезде филиал ашылған сәттен бес бағыт бойынша оқыту жүргізіліп 

жатыр. Челябі мемлекеттік университеті Ресей Федерациясының осы бағыттар бойынша 

ТОП-30 университетінің қатарына кіреді. Келесі шартқа қол қойылғаннан кейін, 

ратификациядан өткеннен кейін филиал жаңа бағыттарды да ашуға дайын. Қазіргі кезде 

өңірлік қажеттілікті зерттеп және өзінің инфрақұрылымдық дайындығын зерттеп жаңа 

бағыттарды ашуға дайындалуда. Олардың ішінде жасанды интеллект, ақпараттық 

технологиялар, инженерия бағдарламалары сияқты бағыттарды жаңадан оқытуға 

дайындалып жатыр, сонымен қатар зертханаларды ашуға және зертханаларға қажетті 

ақпараттарды сатып алуға дайындалып жатыр. Келісімшартты ратификациялағаннан кейін 

ол да істелінеді. Рақмет. 

 

ТӨРАҒА. Демек алдағы уақытта басқа да бағыттар бойынша студенттерді оқытатын 

жоспарлар бар, сондай ниеттер бар. Осы бағыттарда министрлік тиісті жұмыстарды 

жүргізетін болады. Солай ғой? Онда жақсы. 

Басқа сұрақтар жоқ. 

Рақмет, Алтынбек Нухұлы. Орныңызға отырыңыз. 

Құрметті әріптестер, енді заңды талқылауға көшейік. 

Сөз депутат Жүнісов Талғат Тұрлыбекұлына беріледі. 

 

ЖҮНІСОВ Т.Т. Рақмет. 

Құрметті Мәулен Сағатханұлы, қадірлі әріптестер! «Қазақстан Республикасының 

Үкіметі мен Ресей Федерациясының Үкіметі арасындағы «Челябі мемлекеттік 

университеті» жоғары білім берудің федералдық мемлекеттік бюджеттік білім беру 

мекемесі Қостанай филиалының жұмыс істеуі туралы келісімді ратификациялау туралы» 

Заңның негізгі міндеттері мен мақсаттары жайлы әріптесім Алтынбек Нухұлы баяндап 

берді. 

Қаралып отырған келісім Челябі мемлекеттік университетінің Қостанай 

қаласындағы филиалының қызметі мен оның жұмыс шарттарын реттеуге бағытталған. 

Келісімнің негізгі ережелері филиалдағы оқу процесіне, жоғары білім мазмұнына, 

оқыту тілдері мен нысандарына, мемлекеттік қорытынды аттестаттауды өткізуге, білім 

туралы құжаттарды беруге, лицензия алуға, білім беру қызметін бақылауды жүргізуге және 

аккредиттеуден өтуге қойылатын талаптарды белгілейді. 

Осы келісімді ратификациялау Қазақстан-Ресей ынтымақтастығын кеңейту және екі 

көрші мемлекет арасындағы жоғары білім беру саласындағы ұзақ мерзімді өзара іс-

қимылды нығайту үшін құқықтық негіздерді белгілеуге бағытталған. 

Келісім баптарын талдау келесіні көрсетеді. 

Біріншіден, ортақ білім беру кеңістігін құру және кадрларды даярлау бойынша терең 

ынтымақтастық орнату ең алдымен Қазақстан мүддесіне жасалып жатыр. 

Екіншіден, болашақта еліміздің академиялық байланыстарын кеңейтуге 

бағытталған. 

Келісім нормалары Қазақстанның халықаралық міндеттемелеріне сәйкес келеді 

және Біріккен Ұлттар Ұйымы аясында жасалған халықаралық шарттарға қайшы келмейді. 

Келісімді ратификациялау филиалдың толыққанды жұмыс істеуін қамтамасыз етеді, 

сондай-ақ Қостанай қаласы мен өңірдің жақын маңдағы елді мекендерінде тұратын 

студенттердің жоғары білім беру бағдарламаларына қолжетімділігін арттырады деп 

ойлаймын. 

Құрметті әріптестер, мен аталған заңды қолдаймын және сіздерді қолдауға 

шақырамын. 

Назарларыңызға рақмет. 

 

ТӨРАҒА. Талқылауға қатысатын басқа депутаттар жоқ. Енді заң бойынша шешім 

қабылдайық. 

«Қазақстан Республикасының Үкіметі мен Ресей Федерациясының Үкіметі 

арасындағы «Челябі мемлекеттік университеті» жоғары білім берудің федералдық 

мемлекеттік бюджеттік білім беру мекемесі Қостанай филиалының жұмыс істеуі туралы 

келісімді ратификациялау туралы» Қазақстан Республикасының Заңын мақұлдау жөніндегі 

Сенат қаулысын дауысқа қоямын. Дауыс беру режимі қосылсын. Дауыс беріңіздер. 

Нәтижесін экранда көрсетіңіздер. Заң мақұлданды. 

Құрметті әріптестер! Келісім Челябі мемлекеттік университеті филиалының қызметі 

мен жұмыс істеу шарттарын реттеу үшін әзірленді. Бұл ретте филиал студенттерін оқуға 

қабылдау қағидаттары, білім беру стандарттары және басқа да мәселелер айқындалып отыр. 

Мақұлданған заң екі елдің жоғары білім беру саласындағы ынтымақтастығын одан әрі 

дамытуға оң ықпалын тигізеді деп сенеміз. 

Осы мәселе бойынша шақырылған азаматтарға рақмет. Сау болыңыздар. 

Құрметті депутаттар, күн тәртібіндегі мәселелер толық қаралып болды. Енді 

депутаттық сауалдарға көшейік. 

Сөз депутат Орынбасаров Бекбол Тілеумұратұлына беріледі. 

 

ОРЫНБАСАРОВ Б.Т. Рақмет, құрметті Мәулен Сағатханұлы. 

Депутаттық сауал Премьер-Министрге. 

«Құрметті Олжас Абайұлы! Соңғы жылдары Қазақстанда лифтілердің қауіпсіздігі ең 

қауіпті әрі жеткіліксіз бағаланған салалардың біріне айналды. Осыған дейін мен бірнеше 

рет депутаттық сауал жолдап, лифтілер мен көтергіш құрылғыларды пайдалану 

саласындағы қауіпсіздік мәселелерін көтергенмін. Дегенмен көтерген мәселелерге 

қарамастан жүйелі шаралар қабылданған жоқ. Мемлекеттік органдардың жауаптары іс 

жүзінде формалды болды және ең трагедиясы, осы уақыт ішінде азаматтар үшін қауіп 

өспесе, азайған жоқ. Бүгін мен осы мәселеге қайта оралуға мәжбүрмін, өйткені үнсіздік 

және күту адамдардың қаза болуына себеп болуда. 

Алдыңғы депутаттық сауалымда мен лифтілердің ақаулығы салдарынан адамдардың 

қаза болу оқиғаларының бірнеше мысалын келтіргенмін және оны қайталағым келмейді. 

Дегенмен мәселенің ауқымының өзекті әрі күрделілігі соншалықты қысқа мерзім ішінде 

жаңа резонанс тудырған қайғылы оқиға орын алды. Бұл осы жылдың 13 қараша айында 

Астанадағы «Арыстан» тұрғын үй кешенінде болған қайғылы оқиға еді. Ремонт жұмыстары 

кезінде лифт жұмысшылардың үстіне құлап, бір адам оқиға орнында қаза тауып, екі адам 

ауыр жарақат алды. Тұрғындардың айтуынша, үй пайдалануға берілген алғашқы күннен 

бастап лифтілерде тұрақты ақаулар байқалған, лифтілер жиі істен шығып, кабина бірнеше 

рет құлаған, ал олардың жарамдылығын тексеру тұрғындардың айтуынша екі рет сәтсіз 

өткен. Бұл трагедия қазіргі бақылау жүйесінің апаттық жағдайлардың алдын алу қабілетін 

толық жоғалтқанын көрсетеді және ештеңе өзгермесе осындай оқиғалар қайталана беретіні 

сөзсіз. 

Қазақстандағы лифтілерді пайдалану жағдайы күннен-күнге нашарлап келеді. 

Жергілікті атқарушы органдардың толық кадрлық жеткіліксіздігі лифтілерге бақылауды 

формальды етуде: әкімдіктерде штат та, мамандар да, техникалық база да жоқ. Мысалы, 

Астана қаласында тұрғын үй инспекциясында екі адам 10 мың 430 лифтіні бақылайды және 

бір уақытта газ баллондарына да жауап береді, ал облыстардағы инспекторлар лифтілердің 

қауіпсіздік механизмдері жөнінде тіпті минималды білімге де ие емес. Маңғыстауда жағдай 

одан да күрделі. Облыс бойынша 1 449 лифт бар, оның 1 мың 210-ы тұрғын үйде, 239-ы 

сауда және бизнес орындарында орналасқан, сондай-ақ 36 эскалатор мен 37 көтергіш 

жұмыс істейді. Осы инфрақұрылымның барлығына үш мемлекеттік қызметші жауап береді. 

2013 жылы лифтілерді бақылауды жергілікті атқарушы органдарға беру өте қате 

шешім болды. Сол кезде Төтенше жағдайлар министрлігінің кәсіби бақылау функцияларын 

оңтайландыру деген желеумен әкімдіктерге берген болатын. Жергілікті деңгейде бұл 

функциялар жай ғана басқа функциялармен сіңісіп кеткен, яғни штаттар қысқартылды, 

жауапкершілік мүлдем жойылды. 2014 жылдан бастап лифтілерге техникалық қызмет 

көрсету лицензияланбайды, яғни нарықта құрал-жабдықсыз, біліктіліксіз және рұқсатсыз 

компаниялар пайда болды. Мемлекеттік сатып алуларды ұтып алған компаниялардың 

жартысынан астамының лифтілерде қызмет көрсетуге құқығы да жоқ және бұл саланы 

факты бойынша «сұр нарыққа» айналдырған. 

Ең алаңдайтын үлкен нәрсенің бірі – лифтілер паркінің ескіргендігі: лифтілердің 

нормативтік пайдалану мерзімі 25 жыл, одан кейін оны жөндеу мүмкін емес, тек ауыстыру 

ғана қажет. Бүгінгі күні Қазақстанда 4 мыңнан астам лифт ресми түрде ауыстыруды қажет 

етеді, ал Еуразиялық экономикалық комиссияның деректері бойынша шамамен 7 мың лифт 

өз пайдалану мерзімін аяқтаған. Бұл әр оныншы лифт трагедияның потенциалды көзі екенін 

және қауіп күннен-күнге өсіп жатқанын білдіреді. 

Әр күнгі әрекетсіздік – тағы бір лифтінің істен шығуы, бір ауданда ақаудың 

байқалмай қалуы, рұқсатсыз компанияның қызмет көрсетуі, бір отбасының өміріне қауіп 

төнуі. Қазіргі лифтілерді басқару жүйесі формалды, тиімсіз, бақыланбайды, 

басқарылмайды, ал кез келген кідіріс адам өміріне қымбатқа түсуі мүмкін. Сондықтан 

келесі шараларды қабылдау қажет сияқты: 

бірінші – көппәтерлі тұрғын үй объектілеріндегі лифтілерге мемлекеттік бақылауды 

әкімдіктерден Төтенше жағдайлар министрлігінің Өнеркәсіптік қауіпсіздік комитетіне 

қайтару қажет, өйткені тек осы орган ғана компетенцияға және ресурстарға ие; 

екінші – лифтілерді қауіпті техникалық механизм ретінде танып, қатаң бақылау 

шараларын қолдану; 

үшінші – ескірген лифтілерді толық ауыстыруға арналған мемлекеттік 

бағдарламаны іске қосу, лицензиялау мен лифтерді орнату, қызмет көрсету және 

жөндеумен айналысатын ұйымдардың міндетті аттестациясын енгізу; 

төртінші – өкілеттіліктерді қайта қарау және жаңа, тиімді алгоритм жасау үшін 

ведомствоаралық комиссия құру; 

бесінші – лифтілер саласында қауіпсіздікті арттыру үшін мемлекеттік бақылау мен 

қадағалау органдарының өкілеттіліктерін аудиттен өткізу, олардың нақты бөлінуін 

қамтамасыз ету, сондай-ақ Төтенше жағдайлар министрлігінің жауапкершілігін күшейту 

мүмкіндігін қарастыру қажет, бұл функционалдық талдау нәтижелерімен бекітілуі тиіс. 

Құрметті Олжас Абайұлы, әрбір кідіріс – бұл жүздеген мың адамның өмірі үшін 

қауіпті, сондықтан бұл мәселе мемлекеттік маңызды әрі адам өміріне қатысты деп қаралуы 

тиіс. 

Депутаттық сауалға заңға сәйкес толық жазбаша жауап беруіңіз сұралады. 

Құрметпен депутаттар Б. Орынбасаров, С. Мәкежанов, А. Лукин, С. Алдашев, 

Н. Жүсіп, Е. Больгерт, Б. Орынбеков, С. Шайдаров, А. Есбай, Н. Ниязова, Ж. Асанова, 

З. Кузиев». Рақмет. 

 

ТӨРАҒА. Сөз депутат Кузиев Закиржан Пирмухамедовичке беріледі. 

 

КУЗИЕВ З.П. Рақмет, құрметті Мәулен Сағатханұлы. 

Менің депутаттық сауалым Үкімет басшысына. 

«Құрметті Олжас Абайұлы! Во время выезда в регионы к нам неоднократно 

обращались представители сельскохозяйственных перерабатывающих предприятий. 

Главные проблемы – высокая кредитная нагрузка, нехватка оборотных средств и 

отсутствие доступных долгосрочных кредитов. 

Сегодня действующие программы, такие как «Кең дала» и «Агробизнес», в 

основном направлены на поддержку сельхозпроизводителей для проведения весенне-

полевых и уборочных работ, для развития животноводства. 

В то же время перерабатывающая отрасль аграрного сектора фактически оказалась 

вне сферы целевой государственной поддержки, хотя именно она играет ключевую роль в 

создании добавленной стоимости и обеспечении устойчивого развития сельских 

территорий. 

Так, при выезде Комитета по аграрным вопросам, природопользованию и развитию 

сельских территорий в область Абай нами был посещен маслоэкстракционный завод ТОО 

«Qazaq-Astyq Group», перерабатывающий более 300 тысяч тонн семян подсолнечника в год. 

Предприятие обеспечивает до 80 процентов экспорта своей продукции, привлекая в 

страну валютную выручку и создавая рабочие места. Однако для бесперебойной работы 

заводу необходимы оборотные средства в объеме 30 миллиардов тенге. 

Действующие меры государственной поддержки, например, предоставление 

краткосрочного кредита по программе «Агробизнес» в размере 1,5 миллиарда тенге на одно 

предприятие не покрывает даже минимальной потребности крупных переработчиков. 

Таких перерабатывающих предприятий в стране немало, большинство из них сталкиваются 

с аналогичными проблемами, что ставит под угрозу стабильность производственного 

цикла. 

Важно отметить, что такие средства являются возвратными, не требуется ежегодных 

бюджетных вливаний, обеспечивают высокую экономическую эффективность. Сегодня 

средняя рентабельность переработчиков составляет 10 – 15 процентов. При этом ставки 

банковского кредитования зачастую превышают 25 процентов годовых, что вынуждает 

предприятия работать лишь для обслуживания долгов, не имея возможности для развития 

и увеличения объемов переработки. 

Кроме того, важно учесть, что перерабатывавшие предприятия в течение 2-3 месяцев 

закупают у крестьянских хозяйств весь годовой объем сырья, полностью его оплачивая, а 

затем на протяжении года осуществляют его хранение и переработку. Такой 

производственный цикл требует значительных оборотных средств и длинных кредитных 

линий, чего текущие программы кредитования не предусматривают. В результате развитие 

перерабатывающей отрасли серьезно отстает от роста сельхозпроизводства, что приводит 

к потере значительной части добавленной стоимости внутри страны и снижению 

экономической устойчивости аграрного сектора в целом. 

В связи с многочисленными обращениями сельскохозяйственных 

перерабатывающих предприятий, сталкивающихся с дефицитом оборотных средств, 

просим Вас, Олжас Абаевич, поручить профильным министерствам: 

1) разработать специальные финансовые инструменты, направленные на 

обеспечение устойчивого развития предприятий по переработке; 

2) предусмотреть долгосрочные льготные кредиты для пополнения оборотных 

средств сроком не менее трех лет со ставкой не выше 5 процентов годовых; 

3) ввести сезонное кредитование, учитывающее специфику производственного 

цикла перерабатывающих предприятий. 

Реализация данных мер позволит обеспечить устойчивое развитие 

перерабатывающей отрасли и повысить эффективность всего агропромышленного 

комплекса страны в целом. 

С уважением, депутаты Комитета по аграрным вопросам, природопользованию и 

развитию сельских территорий». Рақмет. 

ТӨРАҒА. Рақмет. 

Сөз депутат Арубаев Сәкен Қаланұлына беріледі. 

 

АРУБАЕВ С.Қ. Рақмет, құрметті Мәулен Сағатханұлы. 

Депутаттық сауал Қазақстан Республикасының Премьер-Министріне. 

«Құрметті Олжас Абайұлы! Ұлт руханияты мен тарихымыз тоғысқан Абай облысы 

2022 жылы Президенттің Жарлығымен қайта құрылып, жанданғанын жақсы білеміз. 

Егемендікке дейінгі кезеңде мал шаруашылығымен айналысқан, ет пен жүнді өңдеп 

өндіретін бірқатар ірі кәсіпорындар табысты жұмыс істеген, шаруашылыққа бейім әрі өте 

қолайлы облыстардың бірі болды. Осыған орай Сенаттың Аграрлық мәселелер, табиғатты 

пайдалану және ауылдық аумақтарды дамыту комитетінің депутаттары Абай облысында 

көшпелі отырыс өткізіп, өңірдің аграрлық және әлеуметтік мәселелерін жан-жақты қараған 

болатын. Соған сәйкес шешуді қажет ететін түйткілді мәселелерге тоқталып кетейін. 

Біріншіден, Абай облысы 1,3 миллион бас ұсақ малы бар, сондай-ақ пайдаланылмай 

жатқан 3,6 миллион гектар табиғи жайылымы бар өңір. Бұл қой шаруашылығын дамыту 

үшін осы аймақтың табиғи-климаттық ерекшеліктері ескеріліп, кластерлік тәсілмен 

дамыған, бастапқы өнімді өңдеу жүйесі жолға қойылған аймақ екенін ескерген жөн. 

Мал өнімдерін өткізудің және қайта өңдеудің негізгі факторларының бірі ретінде 

келесі жылы іске асыруды жоспарлаған «Eurasia Agro Semey» ЖШС ет өңдеу кешенінің 

құрылысы ерекше маңызды. Бұл тәулігіне 70 бас ірі қара және 700 бас ұсақ малды өңдеп, 

консерві және шұжық цехында 17 тонна өнім шығаруды көздеп, екінші кезеңде қой 

бордақылау алаңын 50 мың басқа дейін арттыруды жоспарлап отырған жоба. Бұл Мемлекет 

басшысы айтқандай, мал шаруашылығы өнімдерін терең өңдеуді қамтамасыз етіп, ішкі 

нарықты толық қамтуға және экспорттық әлеуетті арттыруға жол ашатын жобалардың бірі. 

Осындай бағыттағы жобаларды ескере отырып, Абай облысында қой шаруашылығын 

дамытуды қолдау мақсатында «Игілік» бағдарламасы аясында көлемді қаржы қарастыру 

қажет. Бұл қадам ауыл шаруашылығы өнімінің өнімділігін арттыру мен саладағы 

кәсіпкерлікті дамытуға серпін берері анық. 

Екіншіден, облыс әкімдігі су үнемдеу технологияларын бес жылда 88 мың гектарға 

дейін ұлғайту мүмкіндігі бар екенін мәлімдеуде. Алайда 2026 – 2028 жылдарға арналған 

субсидиялау көлемі қажетті 21,2 миллиард теңгенің орнына төмендетіліп 5,7 миллиард 

теңге деңгейінде бекітілген. Сондай-ақ облыстағы 95 су шаруашылығы нысанының 28-і 

қанағаттанарлықсыз, ал біреуі апаттық жағдайда тұр. Су шаруашылығы мәселесі тек 

аграрлық саланың ғана емес, елдің экологиялық және азық-түлік қауіпсіздігіне әсер ететін 

стратегиялық фактор екенін ескерген жөн. 

Үшіншіден, субсидиялау және несиеге қолжетімділік мәселесі өңірдегі шаруаларды 

алаңдатып отыр. Ол: 

инвестициялық салымдар кезінде шығындардың бір бөлігін өтеуге 3,8 миллиард 

теңге; 

сыйақы мөлшерлемелерін субсидиялауға 3,2 миллиард теңге; 

асыл тұқымды мал шаруашылығын дамытуды, мал шаруашылығының өнімділігін 

және өнім сапасын арттыруды субсидиялауға бағытталған 2,3 миллиард теңгенің күту 

парағында тұрғандығы; 

өсімдік шаруашылығында да 3,7 миллиард теңгеге өтінімдердің төленбей тұрғаны. 

Жалпы Абай облысында субсидиялауға деген берешек қаржы бүгінге 13 миллиард 

теңгені құраған. 

Төртіншіден, қазіргі заманда интернет пен байланыс инфрақұрылымы ауыл 

халқының өмір сапасына және оның тиімділігіне тікелей әсер етуде. Абай облысындағы 326 

елді мекеннің тек 112-і ғана 4G жоғары жылдамдықты интернетпен қамтылған, ал 87 елді 

мекен 3G/2G деңгейінде қалған, ал 233 елді мекенде мүлдем интернет жоқ. 

Облыстағы 598 мың халықтың 63 пайызы қалада тұрады. Бұл үрдіс ел бойынша ауыл 

халқының азаю тенденциясын көрсетеді. Соңғы үш жылда республика көлемінде 116 ауыл 

қысқарып кеткен. 

Құрметті Олжас Абайұлы, Абай облысы ауыл шаруашылығын дамытуға және 

ұлттық азық-түлік қауіпсіздігін қамтамасыз етуге зор әлеуеті бар өңір болып саналады. Осы 

өңірдің тәжірибесін ескере отырып жоғарыда аталған түйінді мәселелерді өз 

қадағалауыңызға алып, тиісті шаралар қабылдауыңызды сұраймыз. 

Құрметпен Аграрлық мәселелер, табиғатты пайдалану және ауылдық аймақтарды 

дамыту комитетінің депутаттары». Рақмет. 

 

ТӨРАҒА. Рақмет. 

Сөз депутат Шайдаров Серік Жаманқұлұлына беріледі. 

 

ШАЙДАРОВ С.Ж. Рақмет, құрметті Мәулен Сағатханұлы. 

Біздің депутаттық сауалымыз Премьер-Министрге. 

«Құрметті Олжас Абайұлы! Ұлытау облысының ашылғанына 3,5 жылдай уақыт өтті. 

Осы кезеңде өңірдің дамуын жеделдетуге бағытталған аса маңызды инфрақұрылымдық 

жобалар қолға алынды. Солардың ішінде «Қызылорда – Жезқазған» автожолын қайта құру 

жұмыстары сол 2022 жылы бастамалық түрде көтерілген еді. Бірақ нақты орындалу 

қарқыны көңіл көншітпейді. Президент Қасым-Жомарт Кемелұлы Тоқаев бұл жұмыстың 

қарқынын сынға алып: «Қызылорда – Жезқазған» автокөлік жолын қайта жаңғырту 

жұмысы бірқатар аймақтың, оның ішінде жаңадан құрылған Ұлытау облысының дамуына 

тың серпін беруі керек еді. Бірақ жөндеу жұмыстары өте нашар жүргізілуде», – деп былтыр 

ғалымдармен кездескенде атап өткен болатын. 

Биыл жұмыстар Ұлытау облысы шекарасынан Жезқазған қаласына дейін басталып, 

халықтың қуанышында шек жоқ болып еді. Алайда бүгін жөнделуге тиіс учаскенің 216 

километрден 424 километрге дейінгі жолының, яғни 208 шақырым жолының жалпы 

дайындық деңгейі жоспардан қалып отыр және жұмыс кестесінен де айтарлықтай артта. Өзі 

8 лотқа бөлінген автожолдың 4 лотының жұмысы мардымсыз, бұл шамамен 108 шақырым 

жол учаскесін құрайды. 

2025 жылғы 14 қарашадағы жағдай бойынша жұмыстарды жүргізу кестесіне сәйкес 

жалпы құны 10,8 миллиард теңге болатын № 9 учаскеде игеру сомасы небәрі 300 миллион 

теңге болып отыр, бұл 3 пайыз ғана. Жер жұмыстары жоспардың 35 пайыз шамасында 

орындалғанымен құм-қиыршық тас қоспасы, негіздің жоғарғы қабаты, асфальт қабаттары 

бойынша жұмыс нөл пайыз. Жоспарланған 101,5 мың текше метр қиыршық тастың тек 1,5 



СЕНАТ ОТЫРЫСЫ  2025 жылғы 27 қараша 

18 Стенографиялық есеп 

пайызы ғана жеткізілген, битум мүлде жоқ. Техника да жеткіліксіз. Асфальтбетон зауыты 

жоқ. Мұндай қарқынмен 2025 жылы жоспардың орындалуы мүмкін емес. 

№ 10 учаскеде 22,2 шақырым жол жұмыстары жүргізілуде. Құны 10,9 миллиард 

теңге болатын лоттың игерілуі 22 пайыз. Жер жұмыстары 35 пайыз деңгейінде. Негіздің 

төменгі қабаты 36 пайыз, жоғарғы қабаты 37 пайыз шамасында орындалған. Асфальт 

қабаты бойынша жұмыс басталмаған. Қиыршық тас, битум жеткізу 30 – 35 пайыз 

шамасында. Асфальтбетон зауыты бар болғанымен жұмыс көлемінің тиімсіз орындалғанын 

көрсетеді. 2025 жылы негізгі жұмыстардың орындалмау қаупі бар. 

№ 11 учаске ең проблемалық учаске. Учаскенің ұзындығы 32 шақырым. Жоспар 

бойынша 2025 жылы салынуы тиіс 19 шақырым жол. Бұл осы учаскенің 60 пайызын 

құрайды. Алайда жер жұмыстарының өзі небәрі 30 пайызға орындалған, ал қалған кестеде 

көрсетілген барлық алты жұмыс түрі бойынша орындалу нөл пайыз. Қиыршық тас пен 

битум мүлде жеткізілмеген. Техника жоспардың 36 пайызы, жұмысшылар 47 пайызға ғана 

жұмылдырылған. Асфальтбетон зауыты орнатылмаған. Жалпы құны 15,9 миллиард теңге 

болатын жобаның игерілуі небәрі 3 пайызды құрайды. 

Шарт бойынша жоғарыда аталған лоттардың аяқталу мерзімі 2026 жылдың 

желтоқсан айы. 2025 жылы жасай алмаған жұмыстардың барлығы 2026 жылға ауысатыны 

айдан анық. Өйткені жылдың аяқталуына бір ай ғана уақыт қалды. Ал 2026 жылы екі есеге 

ұлғайған жұмыс көлемінің шарттарда белгіленген уақытта аяқталуына қандай кепіл бар? 

Осыған байланысты бірқатар маңызды сұрақтар туындайды. 

Ең алдымен салалық министрліктермен тапсырыс беруші және мердігер ұйымдар 

арасындағы өзара іс-қимыл қалай ұйымдастырылған? Бақылау қалай жүзеге асырылуда? 

Бұл жағдайдың «Қарағанды – Балқаш» автожолы сияқты жылдар бойы ұзаққа созылып кету 

қаупі жоқ па деген сұрақ халықты да, облыстық мәслихат депутаттарын да, бізді де 

алаңдатып отыр. Осыған орай сізден аталған жолдың жұмыс барысымен тікелей танысып, 

оны бақылауға алу қажет деп санаймыз. 

Депутаттық сауалды қарау нәтижелері туралы заңда белгіленген мерзімде жазбаша 

жауап беруді сұраймыз. 

Құрметпен Сенат депутаттары С. Шайдаров, С. Медебаев». Рақмет. 

 

ТӨРАҒА. Рақмет. 

Сөз депутат Рахметова Әсем Қалашбайқызына беріледі. 

 

РАХМЕТОВА Ә.Қ. Рақмет, құрметті Мәулен Сағатханұлы. 

Депутаттық сауал Қазақстан Республикасының Премьер-Министріне арналады. 

«Құрметті Олжас Абайұлы! Туризм әлемдік экономиканың қарқынды дамуына 

ықпал етіп отырған сала әрі инвесторлар үшін тартымды сала. Еліміздің географиялық 

тұрғыдан оңтайлы орналасуы, алуан түрлі табиғатымыз, бай әрі бірегей тарихи-мәдени 

мұрамыз туризмнің барлық түрін дамытуға мол мүмкіндік береді. 

Соңғы кeздepi тypиcтepдi aдaмзaт тapиxының eжeлгi ecкepткiштepiн тaнып-бiлy 

қызықтыpып, тapтaды. Бұл тенденция Қазақстанда да байқалады. Жошы хан, Айша бибі 

кесенесі, Отырар қаласы, Қожа Ахмет кесенесі, Берел қорғаны, Ботай, Таңбалы кешені, 

Қазығұрт тауы сияқты ескерткіштер өткеннің куәсі ғана емес, сонымен қатар халықтың 

мәдени және рухани мұрасының сақтаушысы. 

Қазақстанда 276 республикалық және 12 мыңнан аса жергілікті маңызы бар тарих 

пен мәдениет ескерткіштері болса, соның 10 ескерткіші ЮНЕСКО-ның тарихи және мәдени 

мұра тізіміне енген. Мәдениет және ақпарат министрлігі ЮНЕСКО тізіміне енгізу үшін 

«Маңғыстаудың жерасты мешіттері» мен «Жібек жолы: Ферғана-Сырдария дәлізін» де 

ұсынып отыр. 

Жақында Сенаттың Әлеуметтік-мәдени даму және ғылым комитетінің депутаттары 

Маңғыстау облысында «Тарихи туризмді дамытудың өзекті мәселелері» тақырыбында 

көшпелі отырыс өткізіп келді. Жиын барысында тарихи туризмнің өзекті мәселелері, 

құқықтық бағытта қолдауды қажет ететін мәселелер қарастырылды. 

Елімізде туризмнің қай түрін болмасын дамыту үшін ең алдымен инфрақұрылым, 

оның ішінде су, жол, байланыс, қонақ үй, әжетхана мәселесі өзекті. Одан кейінгі кезекте 

нысандарды қорғауға алу, мемлекет меншігіне қайтару, қауіпсіздік шараларын қамтамасыз 

ету мәселелері ерекше назар аударуды талап өтеді. Сондай-ақ тарихи туризмді дамытуға 

қажетті бірқатар мәселелерге тоқталсақ, басты мәселе осы салаға деген мемлекет тарапынан 

бөлінетін қаржының мардымсыздығы. Мәселен, «Маңғыстау» туристік аймағын дамыту 

жөніндегі 2025 – 2029 жылдарға арналған кешенді жоспар қабылданғанмен келесі жылға 

республикалық бюджеттен қаржы қарастырылмаған. 

Еліміздегі тарихи нысандар ғылыми тұрғыдан зерттеуді талап етеді. Мәселен, бір 

ғана Маңғыстау ескерткіштерінде араб, парсы, көне түрік, көне қазақ тілдерінде араб 

графикасымен жазылған мәтін түрі көп. Бұл қорымдар маңызды құжаттар жиналған табиғи 

мұрағаттық қор іспеттес. 

Елімізде «Киелі Қазақстан», «сакралды туризм» сөз тіркестері болғанмен, заңнамада 

«сакралды, киелі туризм» ұғымы бекітілмеген. 

Тарихи туризм нысандары басында визит орталықтар жоқ. Аталған орталықтар 

туристерге нақты ақпарат алуға, белсенді демалыс ұйымдастыруға мүмкіндік береді. 

Археолог-этнолог мамандарды елімізде төрт-ақ оқу орны дайындайды екен. 360-тан 

астам әулие қонған Маңғыстау облысындағы үш университеттің бірінде де «археолог» 

маман даярланбайды, бұған лицензиясы жоқ. 

Тарихи орындар ең алдымен өткенімізді тануға, халықтың өзіндік 

идентификациясын сақтауға, білімді дамытуға, тіпті, рухани күш алуға мүмкіндік береді. 

Оның сыртында ел экономикасына тиімді пайдалану, үлкен табыс көзіне айналдырудың 

бірден-бір жолы. 

Құрметті Олжас Абайұлы! Жоғарыда айтылғандардың негізінде еліміздегі туризмді, 

оның ішінде тарихи туризмді дамыту үшін сізден: 

туристік бағыттарда орналасқан киелі нысандар бойынша туристік визит 

орталықтарын ашуды; 

туристік нысандарға қажетті инфрақұрылымды жеткізу жұмыстарын жеделдетуді; 

қажетті әуе рейстерін субсидиялауды арттыруды; 

сапалы, заманауи теміржол вагондарымен қамтамасыз етуді; 

туристік әлеуеті жоғары өңірлердің жоғары оқу орындарында «археолог» мамандар 

үшін гранттар бөлуді; 

археологиялық зерттеу, қазба жұмыстары үшін гранттар қарастыруды; 

өңірлердегі туристік аймақтарды дамыту жөніндегі кешенді жоспарлардың 

қаржыландырылуын қамтамасыз етуді сұраймыз. 

Құрметпен Әлеуметтік-мәдени даму және ғылым комитетінің мүшелері және Қаржы 

және бюджет комитетінің мүшесі Бекбол Орынбасаров». Рақмет. 

 

ТӨРАҒА. Рақмет. 

Құрметті әріптестер, басқа депутаттық сауалдар жоқ. Осымен Сенат отырысын 

жабық деп жариялаймын. Баршаңызға рақмет. Сау болыңыздар. 

 

ОТЫРЫСТЫҢ СОҢЫ. 

 

 

ҚАЗАҚСТАН РЕСПУБЛИКАСЫ ПАРЛАМЕНТІ 

СЕНАТЫНЫҢ ТӨРАҒАСЫ М. ӘШІМБАЕВ

